
	07.03.2025թ.

	
	//27.4/10072-2025

	Ի պատասխան Ձեր` 2025 թվականի փետրվարի 25-ի թիվ 01/20.1/5222-2025 գրության՝ հայտնում ենք, որ Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետում ամրագրված կարգավորման համաձայն՝ նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ բնույթի նախագծերը կարծիքի են ուղարկվում նաեւ արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի։
[bookmark: _GoBack]Տվյալ դեպքում, նկատի ունենալով այն հանգամանքը, որ ներկայացված նախագծով Հայաստանի Հանրապետության արդարադատության նախարարությունը շահագրգիռ մարմին չի հանդիսանում եւ միեւնույն ժամանակ ղեկավարվելով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի պահանջներով՝ հարկ ենք համարում նշել, որ «Գույք հետ վերցնելու եւ ամրացնելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության արդարադատության նախարարության կողմից կարծիք չի կարող ներկայացվել։

	 


Ընդունվել է


		 Հայաստանի Հանրապետության
Ֆինանսների նախարարություն Հայաստանի 

	10.03.2025 թ.

	
	01/34-3/5263-2025

	Ձեր 25.02.2025թ. N 01/20.1/5222-2025 գրությամբ ներկայացված՝ «Գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ Նախագիծ) վերաբերյալ հայտնում ենք հետևյալը.
Նախագծով առաջարկվում է Հայաստանի Հանրապետության սեփականություն հանդիսացող՝ Հայաստանի Հանրապետության Արարատի մարզ, համայնք Արարատ Շահումյան փողոց 62/2 հասցեում գտնվող,  215.8 քառ. մետր մակերեսով օժանդակ շինությունները, ինչպես նաև դրա զբաղեցրած, օգտագործման ու սպասարկման համար հատկացված, սեփականություն հանդիսացող 0.12399 հեկտար մակերեսով հողամասը հետ վերցնել ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացնել ՀՀ կրթության, գիտության, մշակույթի և սպորտի նախարարությանը՝ սպորտային համալիր կառուցելու նպատակով: 
Համաձայն Նախագծի հիմնավորման՝ մարզահամալիրի կառուցման (շինարարության) ամբողջ գումարը տրամադրվելու է ՀՀ կառավարության կողմից:
Այդ կապակցությամբ հարկ է նշել, որ ՀՀ 2025թ. պետական բյուջեով վերոհիշյալ մարզահամալիրի կառուցման նպատակով հատկացումներ նախատեսված չեն:
Նկատի ունենալով վերոգրյալը, խնդրում ենք սահմանված կարգով ՀՀ Ֆինանսների նախարարություն ներկայացնել տեղեկատվություն մարզահամալիրի կառուցման ծախսերի ֆինանսավորման աղբյուրի վերաբերյալ, աշխատանքների իրականացման  ժամանակացույցը և  նախագծանախահաշվային փաստաթղթերը:  
	





























Ընդունվել է
«Հիլզ» սահմանափակ պատասխանատվության ընկերությանը (պետական գրանցման համարը՝ 282.110.1407696) կողմից ներկայացված նախագիծ- նախահաշվի առկայության դեպքում կներառվի  2026 և 2027 թվականների բյուջեում:




		
Հանրապետության
Տարածքային կառավարման և ենթակառուցվածքների նախարարություն 
	06.03.2025 թ.

	
	ԴԽ//7625-2025

	ՀՀ տարածքային կառավարման և ենթակառուցվածքների նախարարությունը «Գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի վերաբերյալ (այսուհետ՝ Նախագիծ) առաջարկում է.
1.  Նախագծի 1-ին կետում ՀՀ Արարատի մարզ, համայնք Արարատ, Շահումյան 62/2 հասցեում գտնվող անշարժ գույքի տվյալները համապատասխանեցնել ՀՀ կադաստրի կոմիտեի №27122023-03-0119 վկայականի տվյալներին (վկայականը կցվում է),
	









Ընդունվել է




	Նախագծի 2-րդ կետում «ապահովել» բառից հետո լրացնել «սույն որոշման» բառերը, «անշարժ գույքի» բառերը փոխարինել «Գույքի» բառով, հիմք ընդունելով նախագծի 1-ին կետում նշված «(այսուհետ՝ Գույք)» ձևակերպումը, իսկ «Գույքային իրավունքների պետական գրանցման աշխատանքներն իրականացնել Կոմիտեի միջոցների հաշվին» նախադասությունը հանել, քանի որ նշված գույքի նկատմամբ արդեն իսկ գրանցված է ՀՀ սեփականության իրավունքը,
	

Ընդունվել է


	2. Նախագծի 3-րդ կետի 2 ենթակետում «2-րդ» թիվը փոխարինել «1-ին» թվով։
	Ընդունվել է


	Հայաստանի Հանրապետության կադաստրի կոմիտե


	04.03.2025 թ.

	
	ՍԹ/4365-2025

	   Ի պատասխան Ձեր 2025 թվականի փետրվարի 25-ի N 01/20.1/5222-2025 գրության՝ «Գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Նախագծի 1-ին կետում նշված ՀՀ, Արարատի մարզ, Արարատ համայնք, քաղաք Արարատ, Շահումյան փողոց, 62/2 հասցեում գտնվող 03-002-0003-0114 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 0.12399 հա մակերեսով հողամասի, 96.3 քմ և 54.1 քմ  (ընդհանուր՝ 150.4 քմ) օժանդակ շինությունների նկատմամբ գրանցված է Հայաստանի Հանրապետության սեփականության իրավունքը (անշարժ գույքի նկատմամբ իրավունքների պետական գրանցման N 27122023-03-0119 վկայական):
   Հաշվի առնելով վերոգրյալը առաջարկում ենք Նախագծի 1-ին կետում «215.8 քառ. մետր մակերեսով» բառերը փոխարինել «150.4 քմ ընդհանուր մակերեսով» բառերով, իսկ «04072023-03-0038» թվերը փոխարինել «27122023-03-0119» թվերով:
   Միաժամանակ նկատի ունենալով, որ անշարժ գույքի ամրացման արդյունքում տվյալ անշարժ գույքի նկատմամբ որևէ գույքային իրավունքի պետական գրանցում չի իրականացվում, անհրաժեշտ է Նախագծի 2-րդ կետից հանել «Գույքային իրավունքների պետական գրանցման աշխատանքներն իրականացնել Կոմիտեի միջոցների հաշվին:» բառերը: 
  Հայտնում ենք նաև, որ առկա է անհամապատասխանություն կադաստրային քարտեզում և օրթոֆոտոհատակագծում արտացոլված հողամասի տեղադիրքերի միջև, ուստի առաջարկում ենք այն շտկել մինչև սպորտային համալիրի կառուցման աշխատանքների մեկնարկը:
   Տեղեկացնում ենք նաև, որ Նախագծի 1-ին կետում նշված անշարժ գույքի նկատմամբ 2018 թվականի նոյեմբերի 13-ի ոչ բնակելի տարածքի անհատույց օգտագործման N 210/0018 պայմանագրի հիման վրա գրանցված է «Հայաստանի Հանրապետության Արարատի մարզի Արարատ քաղաքի Ժորես Մկրտչյանի անվան N 1 հիմնական դպրոց» ՊՈԱԿ-ի անհատույց օգտագործման իրավունքը:
	

















Ընդունվել է




Ընդունվել է





Ընդունվել է
Ի գիտություն




Ընդունվել է 
Ի գիտություն
 «Հայաստանի Հանրապետության  Արարատ քաղաքի Հ.3 հիմնական դպրոց» ՊՈԱԿ-ին ամրացված գույքի համար  Պետական գույքի կառավարման  կոմիտեի 12.02.2025 թվականին կնքված «Ոչ բնակելի տարածքի անհատույց օգտագործման  13.11.2018 թվականի թիվ 210/0018 պայմանագրում փոփոխություններ կատարելու մասին  համաձայնագրի համաձայն  Կադաստրի կոմիտեի կողմից տրված անշարժ գույքի նկատմամբ իրավունքների  պետական գրանցման  N 04032025-03-0017 վկայականում բացակայում է որոշման նախագծում նշված  ՀՀ, Արարատի մարզ, Արարատ համայնք, քաղաք Արարատ, Շահումյան փողոց, 62/1 հասցեում գտնվող օժանդակ շինությունները: 





